MINUTI

KAMRA TAD-DEPUTATI

IL-ĦDAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 44
L-Erbgħa, 30 ta’ Mejju 2012

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-6:14p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Helena Dalli; l-Onor. Philip Mifsud; l-Onor. Carmelo Abela (sostitut); l-Onor. Karl Gouder (sostitut); u l-Onor. Chris Said (Ministru tal-Ġustizzja, Djalogu u l-Familja) (sostitut) kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru. 43 li saret fid-9 ta’ Mejju, 2012, ġew konfermati. 

KORRISPONDENZA 

Iċ-Chairman informa lill-Kumitat li kien irċeva din il-korrispondenza:

· Ittra mingħand l-Onor. Joe Mizzi, datata 16 ta’ Mejju 2012 fejn fiha talab li l-Kumitat jiddiskuti r-rapport imqiegħed fuq il-Mejda tal-Kamra mill-Ministru tal-Finanzi fis-Seduta 466 tat-30 ta’ April 2012 (P.L. 9646) intitolat “Board of Inquiry into the alleged irregular disposal of the chemical MERCAPTAN by Enemalta Corporation Report December 2011”; (Dok. 81) u 
· Ittra mingħand is-Sur Joseph Portelli, Direttur fil-Ministeru għal Għawdex datata 15 ta’ Mejju 2012 b’risposta għall-follow-up li għamel il-Kumitat dwar l-għoti ta’ tender li kienet ġiet diskussa fil-Laqgħa Nru. 41 tal-29 ta’ Frar 2012. (Dok. 82)
RAPPORT ANNWALI TAL-AWDITUR ĠENERALI GĦAS-SENA 2010: 
Social Security Department:  Children’s Allowance 

Il-Kumitat stieden lis-Sur Anthony Mifsud, Awditur Ġenerali, sabiex jieħu parti fil-Kumitat.

Is-Sur Fans Borg, Segretarju Permanenti fil-Ministeru tal-Ġustizzja, Djalogu u l-Familja; is-Sur Joe Camilleri u s-Sur Frank Camilleri, Direttur Ġenerali u Direttur fid-Dipartiment tas-Sigurtà Soċjali rispettivament ħadu sehem fil-Kumitat fejn sarulhom xi mistoqsijiet dwar ir-rapport imsemmi.

L-Onor. Carmelo Abela talab informazzjoni dwar in-numru ta’ spetturi li hemm jaħdmu fil- Benefit Fraud Investigation Directorate.  Is-Segretarju Permanenti wiegħed li kien se jibgħat din l-informazzjoni lill-Kumitat. 
Il-Kumitat temm id-diskussjoni dwar dan l-item.

Fis-7:08p.m. iċ-Chairman aġġorna l-Kumitat għal data u b’aġenda li jiġu komunikati aktar tard.

